
Kova'e kuaxia ma Roma teta py Jesus remimbo'e kuery
ikuai va'e peguard apdstolo Paulo ombopara va'ekue.
Paulo ma opa rupi oo raka'e ayvu pord omombe'u vy. Ha'e
rd Roma tetd py ma ndooi ranhe. Ha'e py ma amboae
kuery omboypy raka'e igreja. Ha'e py Paulo ovaéxe avi
vy ha'e pygua kuery pe ombopara kova'e kuaxia. Aipoe'i:
“Mba'eta roexaxe ete, peé kuery pe voi aikuaa uka agua
Nhe'é guigua penembaraeteve agud. Ha'e rami avi peé
kuery reve joo meme nhanhomombaraete agua jajeroviaa
rupi, peé ha'e xee. .. Mba'eta xee naxi ayvu pora
amombe'u agud, mba'eta ha'e va'e rupi Nhanderuete
oexa uka opo'akaa ogueraa jepe vy hexe ojerovia va'e
ha'e javive, jypy'i judeu regua, ha'e gui grego regua
guive. Mba'eta ayvu pord rupi Nhanderuete oikuaa uka
ojeguigua teko pord. Ha'e va'e ma jajerovia rd ome'é 'rd”,
he'i (1.11-12,16-17a).

Mba'exa 'rd tu nhande kuery nhandereko vai va'e
meme tei Nhanderuete nhanemboeko pord? Mba'eta
Paulo aipoe'ia rami: “Mba'eta nhande ha'e javive jajejavy
vy ndajaupity kuaai Nhanderuete rexakda. Ha'e rami
tef Nhanderuete nhanemboaxya rupi rive nhanemboeko
pora 'rd Cristo Jesus nhandejogua rire. Mba'eta Jesus ma
Nhanderuete ombou vy oikuaa uka raka'e jejavya pe'aar3,
jajerovia ra huguy py ombogue agui jajejavyague” (3.23-
25a).

“Ha'e gui ma jajeroviaa re Nhanderuete nhanemboeko
pora rire hexeve petei rami ju jaiko, nhande-Senhor Jesus
Cristore vy” (5.1). Ha'e nunga rupi nhande ae nhanhea'aa
rupi e'y Nhanderuete nhanemboeko pora, ha'e ra Jesus
re jajerovia ramo nhanemboaxy vy rive ombogue 'ra
nhandereko vaiaty, ha'e nhandevy ome'é 'ra ojeguigua
teko pora.

Oxarura reve ijayvu vy omboypyague

1 Xee Paulo ma Jesus Cristo rembiguai aiko. Apdstolo-
rd xerenoi ha'e Nhanderuete guigua ayvu pord amombe'u
va'erd xeporavo.
ZHa'e va'e ayvu ma yma ma voi Nhanderuete oikuaa uka
agud re ijayvu ojeupegua profeta kuery omboparaa rupi,
3Gua'y rekorare ijayvu vy. Ha'e va'e mango'o re oiko Davi
ramymino,
“ha'e ra Nhe'é Ky'a E'y re ma omanoague gui onhemboete
jevy vy ojekuaa uka Nhanderuete Ra'y ipo'akapa va'ea.
Ha'e va'e ma Jesus Cristo nhande-Senhor.
5 Hexe vy oremboaxy vy oremoi apdstolo-rd guery om-
boete ukaa rupi vy, judeu e'y va'e ha'e javi regua hexe
ojerovia vy onhe'é rendu agua.
6 Ha'e kuery regua ma peé voi pendekuai, Jesus Cristo
peguara penerenoi rire.
7 Peé kuery Roma tetd pygua Nhanderuete rembiayvu
ha'e iky'a e'y va'erd penerenoi va'ekue ha'e javive pe
ambopara. Tove peé kuery tapendu penemboaxya ha'e
mby'a pord Nhanderuete ha'e Senhor Jesus Cristo guigua.

Cristo pegua kuery Roma py ikuai va'e Paulo oexaxea re
ijjayvuague
8 Jypy ma peé kuery ha'e javi re arovy'a Xeruete Jesus

Cristo rery rupi, mba'eta yvy jave re pejerovia etea oendu-
paa.

9 Mba'eta Nhanderuete oikuaa peé kuery re xema'endu'a
riaea. Ixupe ae xenhe'é py guive amba'eapo aikovy Ta'y
regua ayvu pord amombe'ua rupi.

10 [xupe anhembo'e nhavd ajerure ha'evea dra, Nhan-
deruete oipotaa rami peé kuery roipou agua re.

11 Mba'eta roexaxe ete, peé kuery pe voi aikuaa uka agua
Nhe'é guigua penembaraeteve agua.

12Ha'e rami avi peé kuery reve joo meme nhanhomom-
baraete agui jajeroviaa rupi, peé ha'e xee.”

13 Mba'eta irmdo kuery, aipota peikuaa peé kuerya py
mbovykue rei e'y aaxea tei, peé kuery mbyte rupi voi
ajou agud Jesus peguard, judeu e'y va'e mboae ikuaia rupi
ajapoa rami avi. Ha'e rami tef aj peve nda'evei.

14 Mba'eta grego kuery ha'e amboae regua pe voi xee
areve teri ayvu pord amombe'u agui, ombo'epa pyre ha'e
kuaxia ndoexa kuaai teri va'e pe guive.

15 Ha'e nunga rupi Roma tetd py pendekuai va'e pe voi
ayvu pord amombe'u agud rami aiko.

~ Jesus Cristo re jajerovia ramo teko pord ome'€a agua re
ijjayvua

16 Mba'eta xee naxi ayvu pora amombe'u agud, mba'eta
ha'e va'e rupi Nhanderuete oexa uka opo'akaa ogueraa
jepe vy hexe ojerovia va'e ha'e javive, jypy'i judeu regua,
ha'e gui grego regua guivef'<
17 Mba'eta ayvu pord rupi Nhanderuete oikuaa uka
ojeguigua teko pora. Ha'e va'e ma jajerovia ra ome'é 'r3,
mba'eta ojerovia va'e pegua ae, ipara re oia rami: “Heko
pord va'e ma ojeroviaa rupi 'rd ikuai”, he'iague rami.”

Avakue mba'emo rive ombojeroviaa ha'e opa mard rei
ikuaia re ijayvua

* *
1:12 Romanos 15.22-29; Atos 28.15 1:16 2 Timéteo 1.6-12; Romanos
*
3.21-24 1:17 Habacuque 2.4

18 Mba'eta Nhanderuete ma opoxya avi oikuaa uka yva
gui, ojejavy ha'e heko vai va'e ha'e javive rovai, mba'eta
ha'e kuery gueko vaia rupi vy ndoikuaaxei anheté va'e.
19 Mba'eta ha'e kuery oikuaa ae Nhanderuete reko oikuaa
pyrd oi va'e, ha'e kuery pe ha'e ae oikuaa uka ramo.

20 Mba'eta Nhanderuete reko ma ndajaexai va'eri yvy itui
ypy'i guive jaikuaa pora 'rd guive hembiapokue re jaikuaa
pota vy. Ha'e nunga rupi jaikuaa pora 'rd ipo'akaa opa
va'erd e'y ha'e imari e'ya. Ha'e rami vy heko vai va'e
kuery “Aikuaa vy e'y rima ajejavy” he'i aguad nda'evei.

21 Mba'eta ha'e kuery Nhanderuete reko oikuaa tei nom-
boetexei vy ixupe “Xeruete” nde'i, ndoguerovy'ai guive.
Ha'e rami 'rague py opéxaa py ovare e'y va'e opyta, ha'e
opy'a py mba'eve noenduvei ramo pytimba.

22 Ojeupe ae “Hi'arandu va'e” he'i va'eri inhaka pora ve'y
va'e opyta.

23 Ha'e rami vy Nhanderuete imara e'y ha'e hexakdmba
va'e ombojerovia 'rdgue py avakue imara va'e ra'angaa
rive ombojerovia, ha'e gui guyra, mymba ha'e yvy rupi
otyryry va'e ra'angaa guive.

24Ha'e nunga rupi Nhanderuete omboaxa ha'e kuery ae
onhemboeko ky'a agud, opy'a re opa mara rei ikuaixea oia
rami rive ikuai agud, guete voi joo meme omongy'a agua.
25 Mba'eta Nhanderuete guigua anheté va'e 'rdgue py
apu rive ha'e kuery oguerovia. Ha'e rami vy imoingoare
'rdgue py ombojerovia hemimoingo kuery rive. Ha'e ra
Nhanderuete anho ha'eve nhambojerovia agud, raka'e ra
peve. Amém.

26 Ha'e nunga rupi ae Nhanderuete omboaxa itavy reixea
rupi rive ikuai agud. Kunhague voi guekord va'ekue
omboekovia vy ha'eve'ya rami ikuai.

27 Avakue voi ha'e rami ae avi ojepe'a gua'yxy reve
joguerekoa gui. Ha'e vy jomeme itavy reixe vy avakue

meme joavyky rei. Ha'e rami rire ojee ae oendu oje-
javyague re ha'evea rami opagaa.

Amboae regua kuery opa marad rei ikuai agud Nhanderuete

omboaxad re ijayvua

28 Nhanderuete reko ha'e kuery oikuaa va'eri oikuaa ete
agud ndojou pordi ramo omboaxa opéxaa py ojou vaipy
ikuai, ha'e ha'eve'y va'e anho ojapo agua.
29 Ha'e kuery re ma teko vai anho oi, tavy reia, hakate'ya
ha'e porayvu e'ya. Joe ija'e e'ya rupi anho ikuai, jojukaa
ha'e joguero'aa rupi guive. Nhombotavypa rei ha'e po-
rayvu e'y rei va'e ikuai. Joe ijayvu rei,
30 jjayvuxe, nei Nhanderuete re voi nda'ija'ei, ojee anho
ojerovia ha'e ima'endu'a va'e, mba'emo vai re anho on-
hembopy'a, nguu kuery nonhe'é rendui,
31ipord va'e noenduvei, oayvuague ndojapoi, porayvu e'y
ae va'e, ha'e nanhomboaxy kuaavei va'e guive.
32 Ha'e kuery oikuaa ae Nhanderuete ha'evea rami
omokanhymba 'rda ha'e rami ikuai va'e. Ha'e ramive ma
ojapove tema okuapy, ha'e amboae kuery ha'e rami ikuai
rd oexa vy ojou pora guive.

2

_ Judeu ha'e judeu €'y regua ombopaga pyra ikuaia re
ijjayvua

1Ha'e nunga rupi ndee renhombopagaxe vai va'e, ndee
voinda'evei “Aikuaa vy e'y rima ajejavy” 're agud, mba'eta
amboae kuery rembopagaxea py ndee ae renhembopaga
uka, mba'eta rejou vai va'e ramigua ndee voi rejapo.*
2Ha'e rd Nhanderuete ma ha'evea rami 'rd ombopaga ha'e
rami ikuai va'e, jaikuaa pavé.

%
2:1 Mateus 7.1,2



Romanos 2:3 6 Romanos 2:13

3Ha'e rami teindee renhombopaga ukaxe va'eri ha'e rami
ae reiko va'e, rexa'd ri ty'y reo jepe agua re Nhanderuete
nembopaga agud gui?

4 Ndereikuaai ri ty'y rejeko rerova agud ae Nhanderuete
oexa ukaa nderayvua? Tyra pa nerembovarei ri ty'y oexa
uka rd opa mba'e py nderayvua, nanembopaga voi ha'e

nerard area?
5 Ha'e rami py neaki ratd ha'e ndepy'a py nderejeko
rerovaxei vy ndejee ae remoi ukave Nhanderuete poxya.
Ha'e va'e ma ha'evea rami nhombopagaa 4ra py oexa uka
'ra.
6 Mba'eta petei-tei pe ombojoja 'rd oikoague repy.”
7Ha'e rami vy tekove mara e'y ome'é 'rd ipord va'e rupi
anho ikuai vy hexakdmbaa, omboetea agud ha'e imara e'y
agud re onhea'd va'e kuery pe.
8 Ha'e rd joapo vaia rupi ikuai va'e pe ma oexa uka 'ra
ivaia ha'e opoxya, anheté va'e rupi e'y, teko vaia rupi anho
ikuai va'e pe.
9Mba'eta heko vai va'e kuery dry ou 'rd ojexavai ha'e ikuai
axy agud, judeu kuery pe ranhe, ha'e gui grego kuery pe
avi.
10 Ha'e ra ipord va'e rupi ikuai va'e pe ma ome'é 'ra
guexakd, imboetea ha'e imoingo poraari, judeu kuery pe
ranhe, ha'e gui grego kuery pe avi,
11 mba'eta Nhanderuete ma petei regua rive joegui
oayvuve va'e'y.

12Ha'e nunga rupi lei revegua e'y ojejavy va'e ha'e javi
ma lei re'y avi 'ra okanhy. Ha'e ra lei revegua ojejavy va'e
ma lei re ofa rami ae 'rd ombopagaa.
13 Mba'eta Nhanderuete renonde ma lei oendu rive va'e'y

'rd heko por3, lei re oia rami ikuai va'e anho 'rd omboeko
pora.

* 7 .
2:6 Salmo 62.12, Provérbios 24.12

14 Ha'e nunga rupi xapy'a rei amboae regua kuery, lei
revegua e'y teilei re ofa ramiikuai 'rd oikuaa ramiae. Ha'e

va'e kuery ma lei ndojopyi tei ha'e kuery ae oikuaa 'ra lei
regua.

15 Ha'e rami vy ha'e kuery oexa uka 'rd opy'a re lei
regua oia, o'arandua gui ae oikuaa guekora. Ha'e rami vy
amongue py oikuaa 'ra ojejavya, ha'e rd amongue py ma
oikuaa 'rd ha'evea rami ikuaia.

16Ha'e nunga ha'e javi ojekuaa pora 'rd avakue nhemi rupi
ikuaiague re Nhanderuete oikuaa potaa dra. Ayvu pora
amombe'u aikovya rami vy Cristo Jesus pe ae 'rd oikuaa
pota uka.

Judeu kuery “Aikuaa vy e'j rima ajejavy” he'i agui

nda'eveia re ijayvua

17Ha'e gui ndee ma “Judeu” 'epy va'e reiko. Rejerovia
reikovy lei re oia rami reikoa re, ha'e “Nhanderuete
rembiayvu aiko” 're vy revy'a.
18 Lei re ofa rami nembo'ea rd reikuaa ae Nhanderuete
oipota va'e ha'e rejapo kuaa ipord va'e.
19Ndee rexa'a rd ndee ae reiko dra revegua e'y mboguataa,
pytlia rupi ikuai va'e moexakaa,
20hi'arandu e'y va'e rerekoa ha'e kyrigue mbo'ea, mba'eta
lei rupi vy 'arandua ha'e anhetégua reikuaapa merami.

21 Ha'e rami avi nhombo'ea reiko va'eri mba'e re tu
nerenhembo'ei ndee ae? Imonda e'§ agud renhomongeta

va'eri ndee ae ri ty'y nemonda va'ety?

22 Joupe “Pendetavy eme”, 're va'eri ndee ae ri ty'y
ndetavy? Mba'emo ra'angaa rejou vai va'eri ta'angaa
pegua templo gui nemonda va'e ty'y?

23 Lei rejou pord va'eri lei rovai reikoa py Nhanderuete
neremboete ukai.”

%k
2:23 Romanos 3.19,20

24 Mba'eta ipara re ofa rami: “Peé kuery kauxa amboae

regua kuery ijayvu vai 'rd Nhanderuete rery re”, he'ia
. .k

rami ae pendekuai.

Judeu regua anhet€ ete va'e re ijayvua

25 Mba'eta ndepire remboi ukaague ma lei re oia rami
ete ri reiko ramo ovare. Ha'e rd lei re oia rami e'y ri reiko
ramo opire omboi uka e'y va'e rami repyta.
26 Ha'e rami avi amongue opire omboi uka e'y va'eri lei
re oia rami ikuai ramo ha'e kuery pe “Opire omboi uka
va'ekue rami ikuai”, he'i pavé 'ra.
27Ha'e rami vy opire omboi uka e'y va'eri lei re oia rami
ikuai va'e kuery ijayvu 'rd okuapy ndere, mba'eta iparare
oi va'e reikuaa vy ndepire remboi uka va'eri lei re oia rami
e'y reiko.
28 Mba'eta judeu ete ma guete re rive'y oexa uka judeu
oikoa, mba'eta opire omboi uka agud oeja pyre ma ngo'o
re rive'y 'ra ojapo agua.
29 Ha'e rami 'rague py judeu ete ma opy'a py 'rd ha'e
rami ikuai, ha'e opire omboi uka agui oeja pyre ma ipy'a
reguard, nhe'é re ae, ipara regua rive'y. Ha'e rami ikuai
va'e ma avakue rive'y 'rd oguerovy'a, Nhanderuete ae 'ra
oguerovy'a.”

3

Paulo mbovaia ayvu oia
1 Ha'e gui mba'e nunga py tu amboae regua reko gui
judeu kuery reko ha'eveve? Mba'erd nda'u ovare ha'e
kuery opire omboi ukaa?
2 Mba'eta heta oguereko ipord va'e, opa mba'e py. Jypy'i

ma judeu kuery pe Nhanderuete ombou raka'e oayvu.*

* *
2:24 Isafas 52.5; Ezequiel 36.22 2:29 Tery “Judeu” ma “Oguerovy'apy”

1 * .
he'ia. 3:2 Romanos 9.4,5

3Ha'e gui? Judeu regua amongue ndogueroviai rire nda'u
Nhanderuete ndoikovei 'ra ri ojeroviapy?
4 Any teve. Avakue ijapu va'e meme tei Nhanderuete
ma anheté va'e ae, ipara oia rami vy: “Oikuaa pavé 'ra
ndeayvua anheté memea. Ha'e ramo ndereko re oikuaa
potaa ri ndepo'aka 'ra”, he'ia rami.”

5Ha'e gui amongue aipoe'i 'ra: “Nhandereko vaia ojapo
'rd Nhanderuete reko porda ojekuaa porave aguid rami”,

he'i 'rd. Mba'exa 'rd tu nhambovai? Nda'evei ri nda'u
Nhanderuete nhandereko vaia re nhanembopaga agua?

(Nami avakue rami rive xeayvu.)

6 Any. Ha'e rami va'e rire mba'exa 'rd tu ha'eve Nhan-
deruete yvy re ikuai va'e re oikuaa pota agua?

7 Ha'e gui aipo'ea avi: “Xeapua ojapo 'rd Nhanderuete
anhet€ va'ea ojekuaa porave agud rami, ha'e omboeteave
'rd guive. Ha'e rami rd mba'e re tu xevy pe ‘Ojejavy va'e’
he'i vy xembopaga 'ra?” 'ea.

8 Any, ha'e rami va'e rire ha'eve avi tei 'rague “Teko vai
rupi tema nhandekuai mba'emo pora oiko agua” ja'e agua.
Amongue ijapu vy omombe'u 'rd ha'e rami ae oreayvua
rami. Ha'e kuery ma ha'evea rami 'rd ombopagaa.

Jajejavy va'e memea re ijayvua

9 Ha'e gui mba'exa tu jaikuaa? Ore judeu kuery teve
amboae regua gui orereko pordve va'e? Any, nei petel
henda py. Mba'eta amombe'u ae ma judeu ha'e grego
kuery jejavya guy py ikuai va'e memea,
10 para oia rami: “Jipoi heko pord va'e, nef peteive.*
HJipoi oikuaa ete va'e, jipoi Nhanderuete oeka va'e.
12Mba'eta ojepe'a pavé, joo rami meme ovare'y va'e ikuai.
Jipoi ipora va'e ojapo va'e, nei peteive.”

* £
3:4 Salmo 51.4, Romanos 9.6-8; 11.1-5, 25-27 3:10 Gélatas 3.11,22

13“Ha'e kuery jyryvi ma omanogue rupa ojepe'a va'e rami.
Oapekil py nhombotavypa.” “Ha'e kuery juru re ma mboi
guigua veneno ramigua oi.”

14“Tjuru tynyé oiny ayvu vai ha'e py'a vaikue reia anho.”
15“Ha'e kuery py ma tuguy omoé agua katy oo vy inhakua.
16Tkuaia rupi ma nhomokanhyara ha'e nhomomboriauara
ol.

17Ha'e ra tape ikuai porad agud ma ndoikuaai.”

18 “Ha'e kuery re noi ae Nhanderuete renonde ojererokyje

Judeu kuery amboae regua rami avi ojejavy va'ea re ijayvua

19Ha'e gui lei re of va'e ha'e javi ma lei rupi ikuai va'e
pegua ae, jaikuaa. Ha'e ramo Nhanderuete renonde yvy
jave re ikuai va'e okyririmba ha'e opaga agud rami ikuai
agua.
20 Mba'eta lei re onhea'da rupi ma avave rei nomboeko
poraai 'rd henonde, mba'eta lei gui ma jaikuaa 'ra jajejavy
va'e memea.”

_ Jesus Cristo re jajerovia ramo nhanemboeko porda agud re
jjayvua

21Ha'e gui ay ma lei rupi e'y Nhanderuete oikuaa uka
ojeguigua teko por3, lei ha'e profeta kuery omombe'u ma

voi va'ekue.
22 Mba'eta Nhanderuete guigua teko pora ma Jesus Cristo

re jajerovia ramo ome'é. Ojerovia va'e ha'e javive pegua
oi, [ha'e javi regua peguard ombou,] mba'eta joo ramigua
meme nhandekuai,

23 mba'eta nhande ha'e javive jajejavy vy ndajaupity kuaai
Nhanderuete rexakaa.”

*
3:18 Salmo5.9,10.7,14.1-3, 36.1, 53.1-3, 140.3; Eclesiastes 7.20; Isafas 59.7-8

* *
3:20 Romanos 7.7,8; Gélatas 2.16 3:23 Romanos 1.17; 2 Corintios 5.21;
Gélatas 2.15-21; Filipenses 3.9

24 Ha'e rami tel Nhanderuete nhanemboaxya rupi rive
nhanemboeko pora 'ra Cristo Jesus nhandereraa jepe rire.
25 Mba'eta Jesus ma Nhanderuete ombou vy oikuaa uka
raka'e jejavya pe'aard, jajerovia ra huguy py omboguepa
agud jajejavyague. Ha'e rami py Nhanderuete oexa uka
ha'evea rami joguereko va'ea, mba'eta oard are kuaa va'e
vy ymagua kuery ojejavyague re nombopaga potai ranhe
raka'e.”

26 Ha'e gui aj ma oexa uka ha'evea rami joguereko va'ea,
mba'eta heko pora va'e oiko, ha'e Jesus re ojerovia va'e
kuery mboeko porda guive.

27 Ha'e rami rire nda'u ha'eve nhanhemboyvate agua?
Peteive henda py nda'evei. Mba'e re tunda'evei? Mba'eta
nhande ae nhanhea'a rupi 'y jaa jepe, hexe jajerovia vy
rive.

28 Ha'e nunga rupi jaikuaa jajerovia ramo 'rde nhanem-
boeko por3, lei rupi nhanhea'aa rupi e'y.

29 Tyrd pa Nhanderuete nda'u ore judeu kuery Ruete anho
ri oiko? Amboae kuery Ruete guive e'y rity'y? T4, amboae
kuery Ruete guive oiko,

30 mba'eta Nhanderuete ma petei'i. Ha'e rami vy judeu
kuery ojerovia rd omboeko pord 'r3, ha'e amboae kuery
voi ojerovia ra omboeko pora avi 'ra.

31 Ha'e gui jajeroviaa rupi jaa jepea py nda'u jajapo ri lei
mba'erd ovare ve'ya rami? Any, peteive henda py. Ha'e
rami 'rague py lei re oi va'e jaikuaa uka anheté memea.

4

Abrado ojerovia ramo omboeko pordague re ijayvua
1Ha'e gui mba'e tu Abrado oupity raka'e? Mba'eta ha'e
va'e ma ngo'o re oiko ore judeu kuery ramoi ypy.*

* * ,
3:25 Atos 17.30,31 4:1 Gélatas 3.6-18

2Ha'e gui Abrado ha'e ae onhea'da rupi onhemboeko pora
va'e rire oguereko 'rigue onhemboyvate agua. Ha'e rami
avi Nhanderuete renonde ndoguerekoi,

3 mba'eta mba'e he'i tu ipara? “Abrado ojerovia Nhan-
deruete re. Ha'e ramo ojeroviaa re ome'é teko pord”,
he'iague.”

4 Ha'e gui omba'eapo va'e pe omba'eapoague repy ma
ome'éa va'e rive e'y, ixupe guara ae oi.

5Ha'e rd amongue ha'e ae onhea'a 'rague py heko vai va'e

mboeko poraa re ojerovia ramo ma ixupe ome'é 'rd teko
pora, ojeroviaa re rive.

¢ Ha'e rami ae Davi voi ijayvu raka'e, mba'eta
omombe'u amongue onhea'd €'y re ixupe Nhanderuete
teko pord ome'é ramo ovy'a ete 'rda. Ha'e vy aipoe'i:
7 “Ovy'a ete 'rd heko vaiague omboguepaa va'e, oje-
javyague ojao'ipaa ramo.
80vy'a ete 'rd avakue ha'e kuery pe Senhor ‘Heko vai va'e’
nde'i ramo”, he'i raka'e.”

9Ha'e gui opire omboi uka va'ekue pegua anho 'rinda'u
ovy'a ete agud of, tyra pa opire omboi uka e'y va'e pegua
avi? Mba'eta “Abrado ojeroviaa re rive ixupe ome'é teko
pord”, ha'eague rami.
10 Mba'e tu ojapo ramo teko pord ome'é raka'e? Opire
omboi uka rire ri nda'u ome'é, tyra pa opire omboi uka
e'§ re? Opire omboi uka rire'§, omboi uka e'y mbove ma
voi teko pord ome'é raka'e Abrado pe.
11 Mba'eta opire omboi uka agud ma hekora Nhanderuete
oeja raka'e oikuaa uka agui ojeroviaa re teko pora ixupe
ome'@ague, opire omboi uka e'y teri reve. Ha'e rami rire
ojerovia va'e ha'e javi ru opyta, opire omboi uka e'y va'e

* . *

kuery pe guive, mba'eta ha'e kuery voi ojerovia ramo
ome'é 'ra teko pora.

12 Ha'e gui ore orepire romboi uka va'e ru avi oiko.
Mba'eta ore ma orepire romboi uka va'e rive e'y orekuai,
nhanderu Abrado opire omboi uka e'j re ojeroviaague
rami rojerovia va'e avi.

13 Ha'e rami ae avi lei rupi e'y Abrado ha'e hamymino
kuery pe Nhanderuete ijayvu raka'e ko yvy ome'é agua re,
ha'e ra ojeroviaa re teko pora ojopy rire.

14 Ha'e rd lei re ikuai va'e pe yvy ome'é agud re ijayvu
va'e rire Abrado ojeroviaa ndovarei 'rague, ha'e ixupe
ijjayvuague voi oaxa rive 'rague.

15 Mba'eta lei gui ou Nhanderuete ipoxy agud, ha'e ra lei
ndoikuaaia py ma jipoi avi lei rovai ojejavy va'e.

16 Ha'e nunga rupi ae jajeroviaa re Nhanderuete ome'é
teko pord, nhanemboaxy ramo rive jaupity agud. Ha'e
ramo Abrado ramymino kuery ha'e javive pe ijayvuague
of atd 'r3, lei rupi ikuai va'e pe anho e'y, Abrado rami
ojerovia va'e kuery ha'e javive pe, (mba'eta nhande kuery
pavé ru oiko,

17 jpara re “Heta regua rurd romoi” he'iague rami vy),
mba'eta Nhanderuete renonde hexe ojerovia. Mba'eta
Nhanderuete ma omano va'ekue moingovea, ha'e ndoikoi
teri va'e pe “Oiko ae” he'i va'e guive.”

18 Abrado oard agud noi merami tei oard nho vy ojerovia
rire heta regua ru opyta, ixupe “Heta 'rd neramymino
kuery ikuai” he'iague rami vy.*

19 Tkangy e'§ re ojerovia nho vy oikuaa pota guete
omanogue rami oia re, mba'eta cem ma'etj ma oguereko,
ha'e Sara voi guaimi'i ete ma.

* *

20Ha'e rami tei ndoguerovia e'yi Nhanderuete ijayvuague,
oexa'd reia noi. Ha'e rami 'rdgue py ojeroviaa py im-
baraeteve ovy, oguerovy'a guive Nhanderuete,

21 mba'eta oikuaa pord oayvuague ojapo agud ipo'aka
va'ea.

22Ha'e nunga rupi ae “Ojeroviaa re ome'é teko pord” he'i.”
23 Ixupe anho e'y guive ipara oiny ome'éa rami,

24 nhande kuery pe guive, mba'eta nhandevy pe avi
ome'é 'rd teko pord, nhande-Senhor Jesus omanoague gui
omboete ju va'ekue re jajerovia ramo.

25 Ha'e va'e ma omboaxaa raka'e nhandereko vaia re
omano agud, ha'e gui onhemboete ju nhanemboeko pora
agua.

5

Jajeroviaa re Nhanderuete nhanemboeko pord rire hexeve
jaiko pord agud re ijayvua
1Ha'e gui ma jajeroviaa re Nhanderuete nhanemboeko

pora rire hexeve petei rami ju jaiko, nhande-Senhor Jesus
Cristo re vy.

2 Hexe jajerovia vy Nhanderuete nhanemboaxya rupi
nhandekuai, ha'e Nhanderuete rexakda ojekuaa agui
nhard vy javy'a j aikovy guive.

3 Ha'e rami anho e'y, jajexavaia py voi javy'a, mba'eta
Jalkuaa jajexavaia ojapo jaropo 'akave agud rami.

4 Ha'e gui mba'emo jaropo'aka vy jaikuaa Nhanderuete
nhandererovy'aa. Ha'e nhandererovy'a ramo jareko ipora
va'e nhard agua.”

5> Nharda py ndajajekorei guive, mba'eta nhandepy'a re
Nhanderuete oendu uka ae nhanderayvua. Nhe'é Ky'aE'y
nhandere ombou va'ekue gui nhaendu.

* *

6 Mba'eta nhanekangy teri reve Cristo omano raka'e
nhandereko vai va'e re, oa'angaague ara py ete.
7Heko pord va'e re vy haxy amongue omano agu3, ha'e ra
porayvu va'e re ma amongue nhi'a omano 'ra.
8 Ha'e rd Nhanderuete ma po rami oexa uka nhander-
ayvua: jajejavya rupi teri jaiko reve Cristo omano raka'e
nhandere.
9Ha'e rami rire, a§ katuve ma huguy rupi nhanemboeko
pora rire nhandereraa jepe 'rd nhombopaga agud gui.
10 Mba'eta Nhanderuete rovaigua teri jaiko reve Ta'y
omano vy hexeve petel rami ju nhanemoingo rire ay
katuve ma hexeve petei rami nhanemoingo vy nhander-
eraa jepe 'rd, oikove ju rire.
11Ha'e nunga anho e'y, Nhanderuete re ae javy'a, nhande-
Senhor Jesus Cristo re vy. Mba'eta hexe vy ay petei rami
nhandekuai Nhanderuete reve.

Adado re Cristo ombojojaague

12 Mba'eta petei'i ava gui jejavya oiko ypy raka'e yvy
jave re, ha'e jejavya gui oiko avi nhamano agua. Ha'e rami
py nhande pavé nhamano agua rami nhandekuai, pavé
jajejavy rire.

13 Mba'eta lei oejaa e'§ mbove ma voi jejavya oi ae ma
raka'e yvy re, lei ndoikuaa ukaai teri jave avave pe “Lei
rovai ojejavy” nda'eai tef.

14 Ha'e rami avi Addo guive Moisés oiko peve manoa
ipo'aka raka'e, ayvu rovai Addo ojejavyague rami ete
ndojejavyi va'e kuery re voi. Addo ma nhaneramoi ypy
raka'e, ou va'era va'e kuaa ukaara.

15 Ha'e rami avi Ad3o ojejavy jave guare rami e'y oiko
tekove me'€ rivea ou r3, mba'eta petei'i ojejavy rire heta
omano. Ha'e gui ma heta pe avi Nhanderuete oexa uka
omboaxya, amboae ava Jesus Cristo ombou vy.

16 Ha'e rami avi tekove ome'émby ma petei anho ojejavy
jave guare rami e'y guive, mba'eta petei'i ojejavyague
gui oiko raka'e nhombopagapa agud. Ha'e gui heta
jajejavyague gui Nhanderuete nhanemboaxya oexa uka
vy nhanemboeko pora.

17 Petei'i ojejavyague gui ae manoa ipo'aka rire tei Nhan-
deruete nhanemboaxya ha'e teko pord ome'€ ra jaupity
va'e katuve ma nhandepo'aka 'rd petei'i re vy. Ha'e va'e
ma Jesus Cristo.*

18 Mba'eta peteigue'i ojejavya ague gui nhande kuery
pavé re oiko raka'e japaga agud. Ha'e ra peteigue'i joapo
pordague gui nhande kuery pavé pe oiko avi nhanem-
boeko pora ra tekove jaupity agua.

19 Mba'eta petei'i ava nonhe'é renduiague gui heta ikuai
raka'e ojejavy va'e. Ha'e gui ma petei'i onhe'é renduague
gui ju heta ikuai 'rd heko pora va'e.

20 Ha'e gui ma lei oejaa avi raka'e jejavya ojekuaa porave
agud, va'eri jejavya hetave ramo nhanemboaxya voi het-
ave avi oexa uka raka'e.

21Ha'e rami avi jejavya ipo'aka raka'e pavé nhamano agua
rami. Ha'e gui nhanemboaxya ju nhanemboeko pora
vy ipo'aka tekove mara e'y jaupity agud, nhande-Senhor
Jesus Cristo re vy.

6

Nhanderuete nhanemboaxy ramo jejavya po'akaa gui jaa
Jepeare ijayvua
1Ha'e rami rd mba'e ja'e 'rd tu? Jajejavya rupi riae 'rd
teve jaiko Nhanderuete nhanemboaxyve agua?
2 Any. Mba'exa tu jajejavy riaeve ta, ha'e nunga pe
nhamano rire?

*
5:17 1 Corintios 15.20-22,45-49

3 Tyrd pa ndapeikuaai teri teve Cristo Jesus peguara
nhanhemongarai vy ha'e omanoague py avi nhanhemon-
garaiague?

4 Mba'eta nhanhemongarai vy hexeve nhande voi ja-
jeaty uka avi nhamanoa py, Nguu po'akaa rupi Cristo
omanoague gui onhemboete jevyague rami avi nhande

voi nhandereko pyau reve nhandekuai agua.”
5 Mba'eta Cristo omanoague rami nhande voi hexeve
nhamano rire ha'e onhemboete jevyague rami avi 'ra
jaiko.
¢ Mba'eta jaikuaa nhandereko ymague kuruxu re hexeve
omano aviague, to'o nhanembojejavy ve'y agud, jejavya
rembiguai rami ve'y jaiko agua.
7 Mba'eta omano va'ekue ha'e javi oiko pora ju 'rd oje-
javyague gui.
8 Ha'e gui nhande voi Cristo reve nhamano rire jarovia
hexeve avi jaiko agua.
9 Mba'eta jaikuaa Cristo omanoague gui onhemboete ju
rire nomanovei ma 'rda. Hexe ma manoa nda'ipo'akavei.
10 Peteigue'i omano raka'e jejavya pe. Ha'e gui oikove vy
Nhanderuete pe ju oiko.
11 Ha'e rami ae avi po rami peé voi peikuaa: peé voi jejavya
pe pemano ma avi, ha'e gui Cristo Jesus re vy Nhanderuete
pe ju peiko.

12Ha'e nunga rupi jejavya ta'ipo'akave eme penderete
imara va'e re, to'o oipota va'e rupi ve'y pendekuai agua.
13 Penderete regua voi pemboaxave eme jejavya pe,
nhomboeko vaia rembiguaird. Ha'e rami 'rdgue py
omanoague gui oikove ju va'ekue rami pejeko me'é Nhan-
deruete pe. Ixupe anho pemboaxa penderete regua, teko
pora rembiguaira.

*
6:4 2 Corintios 5.17; Galatas 2.19,20; 5.24; 6.14; Efésios 4.22-24; Colossenses
3.1-11; 1 Pedro 4.1-3

14 Mba'eta jejavya nda'ipo'akavei 'rd pendere, mba'eta
lei guy py ve'y pendekuai, ha'e ra Nhanderuete penem-
boaxya rupi anho.

Lei, tembiguai ha'e nhanemboaxya re ijayvua

15 Ha'e gui? Lei guy py ve'y, Nhanderuete nhanem-

Roaxya rupi anho nhandekuai vy nda'u jajejavy riaeve ta?
ny.

16 Ndapeikuaai ri ty'y nhoembiguaird pejeko me'é rire
pendererekoa anho 'rd penhe'é rendu? Jejavya rembiguai
ma omano agud rami ikuai, ha'e ra Nhanderuete nhanhe'é
rendu va'e ma teko pori rupi nhandekuai.”
17 Xee arovy'a Nhanderuete, mba'eta yma rupi jejavya
rembiguai pendekuaiague gui pejepe'a vy pendepy'a ha'e
javi py penhe'é rendu penembo'eague rami.
18 Ha'e gui jejavya gui peo jepe vy teko pord rembiguai ju
pendekuai.
19 Avakue reko re ambojoja, mba'eta pendero'o reve teri
peiko vy ndapeikuaa pordi ramo. Yma rupi penderete
regua pemboaxa va'ekue imongy'aard pe hembiguair3,
pendereko ky'ave ha'e pendereko vai reive peovy agua
rami. Ha'e gui a§ ma teko pora rembiguaira ju pemboaxa
penderete regua, iky'a e'y va'e pendekuai agua.

20 Mba'eta jejavya rembiguai teri pendekuai jave teko
pora rupi e'y pendekuai va'ekue.
21Ha'e va'e jave mba'e tu pejou raka'e ha'e nunga repy?
Mba'emo aj penemoximba va'e anho, ha'e opaa py ma
ha'e nunga nhandejuka 'ra.
22 Ha'e gui ay ma jejavya rembiguai pendekuaiague gui
Nhanderuete pendereraa jepe vy guembiguai ae ju pen-
emoingo rire pejou iky'a e'y va'e penemoingoard, ha'e
opaa py ma tekove mari e'y.

* ~

23 Mba'eta jejavyague repy ma manoa. Ha'e rd Nhan-
deruete ome'é rive va'e ma tekove mari e'y, nhande-
Senhor Cristo Jesus re oi va'e.

7

Omenda va'e reko re ombojojaague

1 Irmdo kuery, lei peikuaa va'e pe ju ta xeayvu ay.
Ndapeikuaai ri ty'y jaikovea pukukue re anho lei ovare
'rda?
2Mba'eta lei re oia rami vy kunha omenda va'e minha ime
oikovea ja anho oiko 'rd ixupe. Ha'e gui ime omano ma
ramo lei re oia rami vy ndoikovei ma 'rd ixupe.
3 Xapy'arei ime oikove teri reve amboae ava re onhemoirii
ramo jaikuaa 'rd itavy reia. Ha'e rd ime omano ma ramo
ha'e va'e lei rami ve'j ma 'rd oiko. Omenda jevy tei itavy
rei va'e'y 'rd oiko.

4Ha'e rami ae avi xe-irmao kuery, peé voi lei pe pemano
va'ekue Cristo rete reve vy, amboae pe ju peiko agu3,
omanoague gui onhemboete ju va'ekue pe ae, ha'e rami
vy Nhanderuete oipotaa rami pendekuai agua.”
5Mba'eta to'o oipotaa rami teri nhandekuai jave lei ojapo
raka'e jajejavypa reixea anho nhaendu agud rami, ha'e
ramo opa mara oguereko nhanderete regua nhandejuka
ete agua.
6 Ha'e gui ay ma lei gui nhandereraa jepe rire nhandere
ipo'aka va'ekue pe nhamano ma, Nhe'é guigua teko pyau
rupi ju nhandekuai agud rami, teko ymague ipara re oia
rupi ve'y.

Lei ha'e jejavya re ijayvua

7Mba'e ja'e 'rd tu ha'vy? Lei teve nhanembojejavyara

oi? Any. Ha'e rami avi lei gui e'y va'e rire xee ndaikuaai

%k

'rdgue jejavya. Mba'eta lei aipo nde'i va'e rire: “Emoarud
eme”, xee naendui 'rague amoaruda.”

8 Ha'e gui ojapo uka pyre rupi vy jejavya ojapo opa
maragua amoaruda aendu agud rami, mba'eta lei
ndoikuaa py ma omano va'ekue rami avi jejavya
nda'ipo'akai.

9Ymave rupi lei aikuaa e'§ mbove, aiko pord merami. Ha'e
gui ma ojapo uka pyre aikuaa ramo jejavya oikove ju, ha'e
rd xee ma omano va'ekue rami apyta.

10Ha'e rami vy ojapo uka pyre nhomoingoveara oi va'ekue

ri xemoingo karamboae omano va'ekue rami.”
11 Mba'eta ojapo uka pyre rupi jejavya ipo'akave vy xemb-
otavy ojapo uka pyre aikuaa py ae, ha'e vy omano va'ekue
rami xemoingo.
12Ha'e gui lei ha'e ojapo uka pyre ma iky'a e'y va'e meme,
teko pora kuaa ukaara ha'e ipord va'e.

13Ha'e gui ipord va'e ae teve xemoingo omano va'ekue
rami? Any, jejavya ae ha'e rami xemoingo ipord va'e
rupi. Mba'eta ojapo uka pyre rupi jejavya ojekuaa porave,
jejavya etea jaikuaa agud rami. Ha'e rami vy ae omano
va'ekue rami xemoingo.
14 Mba'eta jaikuaa lei re of va'e ma Nhe'é guigua memea.
Ha'e ra xee ma to'o re aiko, jejavya rembiguaird omboaxa
pyre rami.
15 Mba'eta xee ae voi ndaikuaai aikoa, mba'eta xee aikoxea
rupi ndaikoi, aikoxe e'ya rupi rive aiko.
16Ha'e gui aikoxe e'ya rupi aiko vy lei pe “Ipord va'e” ha'e.
17Ha'e rami xemoingoa ma xee ae €'y, ha'e rd jejavya xere
oiva'e.
18 Mba'eta aikuaa xere, xerete re ma ipord va'e noia.

Ha'evea rami aikoxea ma xere oi anheté. Ha'e ra ha'e rami
aiko kuaa etea ma noi.

3 R *

19 Mba'eta ha'evea rami aikoxea rupi ndaikoi. Ha'e rami
'rdgue py mba'emo vai ajapoxe e'y va'e anho ajapo.

20 Ha'e nunga rupi ajapoxe e'y va'e ajapo ramo ha'e rami
xemoingoa ma xee ae €'y, ha'e ra jejavya xere oi va'e.

21 Mba'eta ha'evea rami aikoxe tei xere aendu avi
mba'emo vai rupi xemoingoara.

22 Mba'eta xepy'a re ma Nhanderuete guigua lei arovy'a,
23 ha'e rd xero'o re ma amboae rami xemoingoara aendu.
Ha'e va'e ma xepy'a re lei of va'e re opu'ad 'rd xemoingo
agud xerete re jejavya oi va'e rembiguaira.

24 Ava ovy'a €'y ete va'e xee aiko! Mava'e tu xereraa jepe
'rd kova'e tete xejukaxe va'e gui?

25 Arovy'a Nhanderuete, Jesus Cristo nhande-Senhor rupi.
Mba'eta xejegui ae xepy'a re oia rami vy aiko Nhan-
deruete guigua lei rembiguai, ha'e rad to'o oipotaa rami
aiko vy ma lei jejavya rembiguai aiko.

8

Nhe'é re nhandekuai va'e ndajapagavei agua re ijayvua

1Ha'e gui ay Cristo Jesus re jaiko va'e ma japaga agud
rami ve'y jaiko,
Zmba'eta Nhe'€ guigua tekove me'éa Cristo Jesus re oiva'e
ma nhandereraa jepe ma jejavya nhandejukaa gui.”
3 Mba'eta lei rupi nhanhea'd teri jave nda'evei va'ekue
jajapopa agud, nhandero'o re nhanekangy vy. Ha'e ramo
Nhanderuete ae ojapo nhandevy, mba'eta Gua'y ombou
raka'e nhandero'o re jajejavy va'e regua rami tef, jajejavya
oipe'a agud. Ha'e rami py Nhanderuete oipe'a raka'e to'o
re jejavya oi va'e po'aka,
4]ei re ojapo uka pyre oi va'e jajapo nho agud, to'o re ve'y
jaiko vy guive, ha'e ra Nhe'é re anho.

* Ve

5 Mba'eta to'o re ikuai va'e ma to'o guigua re anho 'ra
ipy'a, ha'e rd Nhe'é re ikuai va'e ma Nhe'é guigua re 'ra
ipy'a.
6Mba'eta to'o re ikuai va'e omano agud rami ikuai. Ha'e ra
Nhe'é re ikuai va'e ma tekove ha'e mby'a pora 'ra oupity.
7 Mba'eta to'o re ikuai va'e ma Nhanderuete rovaigua
meme ikuai. Ha'e kuery nonhe'é rendui 'ra Nhanderuete
guigua lei rupi, mba'eta nda'evei ae ha'e va'e rupi ikuai
agua.
8 Ha'e nunga rupi to'o re ikuai va'e nombovy'ai 'rd Nhan-
deruete.

9Ha'e ra peé ma to'o re'y pendekuai, ha'e ra Nhe'é re,
anheté ri pendere Nhanderuete Nhe'é of ramo. Ha'e ra
amongue re Cristo Nhe'é noi ramo ixupegua e'y oiko.
10Ha'e rd pendere Cristo oi ramo penderete anheté omano
agud rami of jejavya kduxa, tel pendere teko pord of avira
Nhe'é ome'é tekove.
11 Mba'eta Cristo Jesus omanoague gui omboete va'ekue
Nhe'é pendere o1 vy penderete imari va'e voi omoingove
avi 'rd, Onhe'é pendere oi va'e py ae.

Ta'y kuery ha'e mba'emo jopyard jaikoa re ijayvua

12 Ha'e nunga rupi irmdo kuery, Nhanderuete pe jaiko
agud rami nhandekuai, to'o pe'y, to'o oipotaa rami nhan-
dekuai ve'y agua.
13 Mba'eta to'o oipotaa rami ri pendekuai vy pemano agua
rami peiko. Ha'e ra Nhe'é re vy to'o oipota va'e pemomba
ri vy anhet€ peikove 'ra.
14 Mba'eta Nhanderuete Nhe'é pe ojerereko uka va'e ma
Nhanderuete ra'y kuery meme ikuai.”
15 Mba'eta Nhe'é pendere oi va'e ma escravo penemoin-
goard e'y oi, pekyjea rupi peiko ve'j agud. Pendere Nhe'é

* 7

oi va'e ma Nhanderuete ra'y kuery peikoa kuaa ukaara of.
Ha'e va'e rupi vy “Xeru, Xeru” ja'e 'rd jajapukai vy,

16 mba'eta nhanenhe'é reve Inhe'é avi oikuaa uka Nhan-
deruete ra'y kuery jaikoa.

17Ha'e ta'y kuery jaiko vy raka'eve rd jajopy 'rd nhandevy
guard omoi pord mbyre. Cristo reve vy jajopy 'rd Nhan-
deruete gui, mba'eta hexeve jaiko axy rire hexeve avi 'rd
nhanemoingo imara ve'y va'e.

Ay jaiko axy rire raka'eve rd ipord ete va'e jaupity agua
re ijayvua

18 Mba'eta po rami xee aikuaa pora: raka'eve rd imara
ve'j va'e nhanemoingoa ma ramo ay jaiko axyague pe
“Mba'e'y va'ekue” ja'e 'ra.*
19 Mba'eta mba'emo omoingo pyre ha'e javi oard avi
Nhanderuete ra'y kuery ojekuaa ara pyguara.
20 Mba'eta opa mba'e omoingo pyre omombytaa raka'e
ha'eve'ya rami ranhe, ha'e ae oipotaa rami e'y, imoin-
goare oipotaa rami.
21 Ha'e rami rire mba'emo omoingo pyre voi oard imara
agud gui oo jepe agud, Nhanderuete ra'y kuery oo jepea
rami avi ha'e nunga voi imara ve'y va'e opyta agua.
22 Mba'eta jaikuaa mba'emo omoingo pyre ha'e javi ay
peve ikuai axy vy ipoaé oinya.
23 Ha'e nunga anho e'§, nhande kuery jypy Nhanderuete
Onhe'€ ome'€ rd jajopy va'ekue voi nhanepoaé avi nhan-
depy'a py, gua'y kuery eterd nhandererova agua nharg vy,
nhanderete voi ogueraa jepe avi jave.
24 Mba'eta ha'e rami agud nharé reve ae jaa jepe raka'e.
Ha'e gui nharo va'e ojekuaa ma va'e rire nharda noivei
'rdgue, mba'eta mba'emo ojekuaa ma va'ekue nanharévei
'ra.

*
8:18 2 Corintios 4.16-18; 1 Pedro 1.3-5

25 Ha'e rami avi ndojekuaai teri va'e nhard vy nhan-
dekuerai e'y re 'rd nhard.

Nhandere Nhe'€ ojerurea re ijayvua
26Ha'e rami ae avi nhanekangya py Nhe'é nhanepytyvo
'rd, mba'eta nhande ndajaikuaai nei nhanhembo'e agua.
Ha'e rd Nhe'é ma nhandere ojerure 'rd opoaéa nanhaendu
kuaai va'e rupi.
27 Nhe'é py'a re of va'e ma pavé py'a re oikuaa pota
va'e oikuaapa 'rd, mba'eta Nhanderuete oipotaa rami ae
ojerure oikovy iky'a e'y va'e kuery re.
28 Jaikuaa mba'emo oiko va'e ha'e javi ojapo pora 'raa
Nhanderuete jayvu va'e kuery pe, ha'e ae oipotaa rami vy

nhanerenoi rire.
29 Mba'eta yma ma voi nhandekuaa vy nhandeporavo

avi Gua'y reko rami nhanemoingo agud, guyvy kuery

oguereko reta agua.

30 Ha' i nhand i h i avi, ha'
a'e gui nhandeporavo rire nhanerenoi avi, ha'e

gui nhanerenoi rire nhanemboeko pord avi. Ha'e

gui nhanemboeko pord rire imard ve'y va'e avi

. k
nhanemoingo.

Nhanderuete nhanderayvua jaikuaa pord agud re ijayvua
31 Ha'e rami rire mba'e ja'e 'ra tu? Nhandereve Nhan-
deruete oiko ramo mava'e 'rd tu nhanderovaigua oiko?
32 Mba'eta nhande kuery ha'e javi re Gua'y nome'é e'yi
rire hexeve opa mba'e ome'€ avi 'rd nhandevy.
33 Mava'e tu ijayvu kuaa Nhanderuete rembiporavo kuery

rovai? Mba'eta nhanemboeko porda ma Nhanderuete ae.”
34 Mava'e tu nhanembopaga 'rd? Mba'eta Cristo Jesus
omano ha'e onhemboete ju va'ekue ae nhandere ojerure
oiny Nhanderuete oiporu kuaa regua re.

* - *

35 Mava'e 'rd tu ha'vy nhandepe'a Cristo nhanderayvua
gui? Jajexavaia teve 'rd nhandepe'a, tyrd pa haxy va'e,
nhandere opu'a rei va'e, karuai, nhandeao e'ya, ijavaete
va'e, tyrad kyxe revegua teve?

36 Mba'eta ipara oia rami: “Ndevygua orekuai ramo ko'é
nhavd oremboaxaa orejukaard pe. Vexa'i ojukaa agui
katy heraa va'e rami orekuai”, he'iague rami.*

37 Ha'e nunga ha'e javi nhandere oiko tei opa mba'e py
Nhanderayvua nhanembopo'aka.

38 Mba'eta xee aikuaa pord Nhanderuete nhanderayvua
gui nhandepe'aard ndoikoia: nei manoa, tekove, anjo
kuery, huvixa kuery, mba'emo ay oiko va'e, araka'eve ra
guar3, ipo'akakueve,

39 yvategua, yvy guyrygua, nei amboae nunga voi nanhan-
depe'ai 'rd Nhanderuete nhanderayvua nhande-Senhor
Cristo Jesus re oi va'e gui.

9

Judeu kuery ogueraa jepexea re Paulo ijayvuague

1Cristo rery rupi anheté va'e amombe'u po rami, ndax-
eapui. Nhe'é Ky'a E'y re vy xepy'apy py aikuaa anhetéa.
2 Mba'eta xeporiau ete, xekuraxd raxy ndoaxai ae,
3mba'eta xeryvy kuery, xeretard kuery ngo'o re ikuai va'e
araa jepe agud ha'eve va'e rire ayvu vaipy ha'e Cristo gui
okanhygue 'rague xee aiko.
4 Ha'e kuery ma Israel regua ikuai. Ha'e kuery peguara
va'ekue ma Nhanderuete ra'y kuery ikuai agud, hexak3,
guexeve guard ojapo va'ekue, lei, Nhanderuete ombo-
jerovia agud, ha'e mba'emo ome'é agua re ijayvuague.
5> Ha'e kuery regua ma oreramofi kuery ikuai raka'e, ha'e
Cristo voi ngo'o re ha'e kuery regua avi oiko. Ha'e va'e ma

%

pavé gui yvateve va'e oiko raka'e ra peve, Nhanderuete
. ~ 7 *
ima'endu'a poramby. Amém.

Israel kuery pavé e'y Nhanderuete oiporavo ramo

ijjayvuague ndoaxa riveia re ijayvua

©Ha'e rami avi jaikuaa Nhanderuete ijayvuague ndoaxa
riveia, mba'eta Israel ramymino kuery pavé e'y ikuai
Israel regua ete.”
7 Ha'e Abrado ramymino kuery ha'e javi e'y guive ikuai
ta'y kuery rami. Mba'eta “Isaque ramymino kuery pe
anho 'rd ‘Neramymino kuery’ 'ea 'rd”, he'i va'ekue.”
8 Ha'e nunga rupi ho'o gui rive oiko va'ekue'y 'rd Nhan-
deruete ra'y kuery ikuai. Ijayvuague rami oiko va'ekue
anho 'ra ta'y kuery jaikuaa.
9 Mba'eta Abrado pe aipoe'i raka'e: “Kova'e dra ojeupity
jevy jave aju ramo Sara oguereko'i ma 'rd ava'i”, he'i
va'ekue.*

10Ha'e va'e anho e'§, Rebeca pi'a kuery voi petei'i nguu
oguereko raka'e, oreramoi Isaque ae,
11 ha'e rami tel mokoive itui e'j re ma voi petei'i Nhan-
deruete oiporavo raka'e, mba'emo pora nei mba'emo vai
ha'e kuery ojapo €'y re. (Mba'eta Nhanderuete ha'e ae
oipotaa rami vy nhandeporavo, nhande ae nhanhea'da
rupi e'y, ha'e rd Nhanerenoia oipotaa rami vy anho.)
12 Ha'e nunga rupi ixy pe aipoe'i raka'e: “Tyke'y oiko 'rd
guyvy rembiguai”, he'i,
13 jpara oia rami: “Xee ayvu va'ekue Jacd, ha'e ra Esati ma
ayvu va'ekue'y ae.”*

Israel kuery amongue Nhanderuete ndoiporavoi tei ha'evea
rami nhanderereko va'ea re ijayvua

* * * *
9:5 Romanos 3.1,2 9:6 Romanos 2.25-29 9:7 Génesis 21.12 9:9

14Ha'e rami rd mba'e ja'e 'rd tu? Nhanderuete ha'eve
e'ya rami teve nhanderereko? Any teve.”
15 Mba'eta Moisés pe aipoe'i: “Xee amboaxy 'rd am-
boaxyxe va'e, xemboaxya rami areko 'rd amboaxy va'e
ete'i”, he'i va'ekue.*
16 Ha'e nunga rupi nhande ae jaipotaa rami e'y 'rd nhan-
deporavo, nhande nhanhea'da re'y guive, ha'e ra Nhan-
deruete ha'e ae nhanemboaxya rupi.
17 Mba'eta ipara oia py aipoe'i Faraé pe: “Po rami agua ae
romof, ndee reikoa rupi xepo'akaa aexa uka agu, yvy jave
re xerery oikuaapaa agui”, he'i raka'e.*
18 Ha'e rami vy Nhanderuete omboaxy 'rd omboaxyxe
va'e, ha'e rd amboae kuery ma omoaka ratd 'rd, ha'e ae
oipotaa rami oiko vy.

Nhanderuete opa mba'e re ipo'aka va'ea re ijayvua

19 Ha'e gui xapy'a rei ndee aipo're 'ra xevy: “Mba'e re
tu ha'vy Nhanderuete jojou vai? Mava'e tu oiko 'rd ha'e
oipotaa rami e'§?” 're 'ra.
20 Ha'e rami tei ndee ava, mard ramigua tu reiko Nhan-
deruete rembovai ete agua? Mba'emo ryrurd ojapo pyre
nda'u ijapoare pe: “Mba'e re tu gui rami ri xeapo?” he'i
'rd ri?*
21 Mba'eta nhae'tt gui mba'emo apoa ipo'aka 'ra yapo re,
petei apu'a gui mokoi ryru ojapo agud: ipord va'e ryrurd,
ha'e gui mba'emo rive ryrura avi.
22Mba'eja'e 'ratuha'vy? Mba'eta xapy'a rei Nhanderuete
opoxya ha'e opo'akaa oexa ukaxe vy ogueropo'aka are 'ra
mba'emo ryru ojou vai pyrd, okanhy agua rive oguereko
pyre,

* * o * o

23 ha'e rd mba'emo ryru hemimboaxy ikuai va'e re ma
oexa uka 'rd guexakda, yma ma voi guexakda pyguara
oguereko katu rire.

24 Ha'e va'e kuery ma nhande ae, mba'eta judeu regua
anho e'§, amboae regua voi nhanerenoi raka'e.

25 Mba'eta Oséias ombopara va'ekue re aipoe'ia rami:
“Xevygua e'y va'ekue pe ‘Xevygua ae’ ha'e 'rd, ha'e
xerembiayvu e'y va'ekue pe ‘Xerembiayvu ae’ ha'e 'ra.

26 Ha'e gui pendevy pe ‘Xevygua e'y’ 'ea 'rague py ‘Nhan-

. ~ . *
deruete oikove va'e ra'y kuery’ 'ea 'rda”, he'i raka'e.

27 Ha'e ra Israel kuery re ma Isafas ijayvu vy aipoe'i:
“Israel kuery ma ye'é rembe re ita ku'i ikuai va'e rami heta
tei mbovy'i ete 'rd 00 jepe.

28 Mba'eta Senhor ojapopa vyvoi 'rd oayvuague yvy re”,

29 [safas aipoe'i ma voiague rami: “Senhor Ixondaro reta
va'e nhaneramyminord nomoingovei va'e rire Sodoma
ha'e Gomorra pygua kuery rami avi 'rdgue nhakan-

hymba.”*

Israel kuery ndojeroviaia re ijayvua

30 Mba'e ja'e 'rd tu ha'vy? Amboae regua kuery non-
hemboeko pora uka potai va'ekue ri ojeroviaa rupi oupity
nho teko pora.

31 Ha'e rd Israel kuery ma lei rupi teko pord re onhea'a
va'ekue ri ndoupityi.

32Mba'e re nda'u ha'e kuery ndoupityi? Mba'eta ojeroviaa
rupi e'y oupityxe, ha'e kuery ae onhea'da rupi rive. Ha'e
rami vy onhepyxanga okuapy ita nhomonhepyxangaara
oiva'ere,

* *

33 jpara oia rami: “Pendu ke, Sido py amoi 'rd petef ita

nhomonhepyxangaara, joityard. Ha'e ra hexe ojerovia
~ o 3y

va'e ma nda'eve e'yi nho 'ra.”

10

_Nhanderuete guigua teko pord judeu kuery ojee nomoixeia
re jjayvua

1Trmdo kuery, xepy'a py aipota va'e, ha'e Nhanderuete
pe judeu kuery re ajerure aikovya ma ha'e kuery oo jepe
agua.
2 Mba'eta xee aikuaa ra ha'e kuery anheté ete onhea'a
okuapy Nhanderuete pe ojererovy'a ukaxe vy, tei oikuaa
rupi e'y onhea'a.
3 Mba'eta ndoikuaai okuapy Nhanderuete guigua teko
pord, ha'e rami vy ha'e kuery ae reko porda rive oexa
ukaxe vy nonhemo'yvyixei Nhanderuete guigua ojee
omoi agua.
4 Mba'eta Cristo ma lei opaa, mba'eta hexe ojerovia va'e
ma teko pora oguereko va'e meme.”

5Ha'e gui Moisés ombopara raka'e: “Lei re teko pora of
va'e rupi amongue oiko ri vy oikove 'riha'e va'ere”, he'i.”
©Ha'e ra ojeroviaa re teko pora oupity va'e re ma aipoe'i:
“Eporandu eme ndepy'a py: ‘Mava'e tu oo 'rd yva re?” 're
eme.” (Pova'e ma “Yva gui Cristo ogueru agui”, he'ia.)
7 “Nef ‘Mava'e tu oguejy 'rd yvykua vaikue py?’ 're eme
guive,” (Pova'e ma “Cristo omanoague gui ogueru ju
agui”, he'ia.)
8 Ha'e rami 'rdgue py mba'e he'i tu? “Ndeyvy'iry ae ayvu
of, ndejuru py ha'e ndepy'a re”, he'i.* Ha'e va'e ayvu ma
jajerovia agud regua romombe'u va'e, po rami:

* * *

9 Ndejuru py Jesus Senhor oikoa rami ri remombe'u,
ha'e ndepy'a py omanoague gui Nhanderuete omboete
jevyague rerovia vy reo jepe 'ra.

10 Mba'eta nhandepy'a py jajerovia 'rd teko pora jaupity
agud, ha'e nhandejuru py ma nhanhemombe'u 'rd jaa jepe
agud.

11 Ha'e nunga rupi ae ipara oiny: “Ha'e javive hexe
ojerovia va'e nda'eve e'yi nho 'ra.”*

12 Mba'eta judeu ha'e grego kuery joo rami ikuai, mba'eta
petei'i oiko pavé regua Senhor, ha'e opa mba'e py om-
boaxy 'rd ixupe ojapukai va'e ma guive r3,

13“Ha'e javive Senhor rery rupi ojapukai va'e oo jepe 'rd”
he'iague rami.*

14 Ha'e rami avi mba'exa 'rd tu ixupe amongue ojapukai,
hexe ojerovia e'§ re? Ha'e mba'exa 'rd tu hexe ojerovia,
ayvu oendu e'jy re? Ha'e mba'exa 'rd tu oendu,
imombe'uara ndoikoi ra?

15Ha'e mba'exa 'rd tu amongue omombe'u, omondoukaa
e'y ramo? Mba'eta ipara ofa rami: “Ipord ete ayvu pora
mombe'ua kuery ou ra.”*

_ Israel kuery “Noroendui rima”, he'i agud nda'eveia re
jjayvua

16 Ha'e rami tei Israel kuery pavé e'y onhe'é rendu
ayvu pord. Mba'eta Isafas aipoe'i: “Senhor, mava'e tu
oguerovia oreayvu?” he'i va'ekue.”
17 Ha'e nunga rupi ayvu omombe'ua ramo mae 'rd ja-
jerovia, ha'e ayvu omombe'u pyra ma Cristo regua ae.
18 Ha'e rami tel aporandu ta: Israel kuery nda'u noendui
ri? Ha'e kuery oendu ae, mba'eta anheté “Yvy jave rupi

* %

ojapo ayvu oendupaa agud rami. [jayvua ma yvy apy rupi
peve oenduka”, he'iague rami.

19 Aporanduve ju ta: Israel kuery pe ri nda'u ndoikuaa
ukai teri ayvu? Jypy'i Moisés pe aipoe'i uka raka'e: “Pen-
deregua e'y va'e kuery amboaxy vy ajapo 'rd penerakate'y
agud rami. Hi'arandu e'y va'ekue araa jepe vy peé kuery
rojapo 'rd penerakate'ya pendu agua rami”, he'i.

20 Ha'e gui Isafas ju okyje e'ya py aipoe'i: “Ajejou uka
xereka e'y va'ekue pe, xere oporandu e'j va'ekue pe
ajekuaa uka”, he'i.

21 Ha'e rd Israel kuery pe ma aipoe'i: “Ara pukukue re
akuave'é tei xenhe'é rendu e'y ha'e xerovai ikuai va'e

- *
kuery aenoi vy.”

11

Israel kuery reko re ijayvua

1Ha'e gui aporandu jevy ta: Nhanderuete nda'u oejapa
ri guembiporavo kuery? Any, mba'eta xee voi Israel regua
aiko, Abrado ramymino ha'e Benjamim kuery regua.
2Nhanderuete ma ndoeja rivei guembiporavo kuery yma
ma voi oikuaa va'ekue. Tyrd ndapeikuaai teve ipara Elias
ayvuoia? Ha'e va'e ma Nhanderuete renonde Israel kuery
re ijayvu vy aipoe'i:
3 “Senhor, ha'e kuery ojuka ndevygua profeta kuery,
ombovaipa guive ndevygua altar ikuai va'ekue. Xee ae'i
aikove, ha'e xerekove avi oipe'axe okuapy”, he'i raka'e.
4Ha'e gui mba'e he'i tu ombovai vy? “Ha'e rami avi xejeu-
pegua areko teri sete mil avakue Baal renonde guenapy'a
re oi e'y va'e”, he'i.*

* *

5Ha'ekue rami avi ay voi ikuai amongue ete'i omboaxya
rupi oiporavo va'ekue.

6 Ha'e gui omboaxya rupi oiporavo vy ma ha'e kuery
onhea'da rupi e'y Nhanderuete oiporavo. Ha'e rami e'y
va'e rire omboaxya rupi e'y oiporavo 'rague.

7Ha'e gui mba'e ja'e 'rd tu ha'vy? Israel kuery onhea'aa
rupi teko pord oupityxe tei ndoupityi, oiporavo va'ekue
anho oupity. Ha'e r3 amboae kuery ma inhaki ratimba,*
8 jpara ofa rami: “Ha'e kuery py'a re Nhanderuete omoi
ndoikuaa potavei, hexa ma ojapo oexa e'y agua rami, ha'e
ijapyxa ojapo oendu e'§ agua rami aj peve”, he'i.*

9 Davi aipoe'i avi: “Tove mesa py ha'e kuery ikuaia pyve
toiko monde pi ha'e nhud rami, ha'e kuery onhepyxanga
ha'e opaga agua.
10 Ha'e kuery rexa tapytiimba oexa ve'j agud, ha'e
ta'ikupe karé riae”, he'i va'ekue.”

Atos 13.46, 28.23-28; Efésios 2.11-22; Hebreus 3.14

11 Ha'e gui aporandu ta: Israel kuery ho'a agud ri nda'u

onhepyxanga? Any. Ha'e rami avi ha'e kuery heko
vai ramo amboae regua kuery oo jepe, Israel kuery ju
hakate'ya oendu agua.
12 Mba'eta Israel kuery heko vai ramo yvy regua kuery
oupity okuapy ipora va'e, Israel kuery re ipora va'e noi
ramo amboae regua opa mba'e pora oupity. Ha'e gui ma
Israel kuery oo jepe ramo katuve ma ikuai pora 'ra.

13 Aj peé amboae regua kuery pe ju xeayvu ta. Xee
amboae regua kuery pegua apdstolo aiko vy arovy'a
xerembiapora va'e,

14 mba'eta ajapoxe xeretard kuery voi ikuai avi agua
pendekuaia rami, ha'e kuery regua avi araa jepe uka agua.

* * *

15 Mba'eta ha'e kuery ma Nhanderuete rembiayvu e'y
ikuai ramo yvy regua kuery petei rami ju ikuai hexeve.
Ha'e rami rire mba'e tu oiko 'rd guembiayvura ju ogueru
ramo? Omanoague gui oikove ju va'e 'rd ikuai.
16 Mba'eta jypy'i mbojape oexy pyre iky'a e'y va'e of rire
ma mbojape ha'e javi 'rd iky'a e'y va'e avi opyta. Yvyra
rapo iky'a e'§ va'e oi rire hakdgue voi ha'e rami 'rd opyta.
17Ha'e gui hakague ojayaa raka'e, ha'e pende kuery ju
oliveira iro va'e rami tei ha'e kuery mbyte penemboja,
hapo ha'e oliveira rykue re peiko agua.
18 Ha'e rami tei nda'evei hakdgue ae gui pejejou porave
agud. Pejejou porave ri vy peikuaa pota pova'e re: peé e'y
hapo moingo poraa peiko, ha'e ra hapo rima penemoingo
poraa oi.
19 Xapy'a rei aipopeje 'ra: “Haka ae ojayaa raka'e ha'ekue
py ore roi agud”, peje.
20Ha'e rami tef ha'e kuery ndojeroviaia re ojayaa, ha'e peé
ma pejerovia ramo penemboja. Pejejou pord eme, ha'e
rami 'rague py pemoi pejererokyje agua,
21 mba'eta hakdgue ae Nhanderuete ombopaga rire peé
voi napenembopaga e'yi 'ra.
22 peikuaa pota ke Nhanderuete porayvu ha'e nhom-
bopaga va'ea re. Ho'a va'e kuery ma Nhanderuete om-
bopaga 'rd. Ha'e rd pendevy pe ma oexa uka 'rd opo-
rayvua, hexe pef riae ramo. Ha'e rami e'§ ramo peé voi
pendepe'a 'ra.
23 Ha'e gui Israel kuery voi ojerovia e'ya gui ojeko rerova
ramo omboja nho 'r3, mba'eta Nhanderuete ipo'aka omoi
juagua.
24 Mba'eta oliveira iro va'e gui pendeaya vy pendereko
ae rovai oliveira ipora va'e re penemboja rire hakdgue ae

1, ¢

* “ . . ” ” K .
11:16 “Jypy'i mbojape oexy pyre” ha'e “Yvyra rapo” he'ia ma judeu ypy
kuery re ijayvu vy.

katuve ju 'rd omboja hi'y re.

Opaa py Nhanderuete nhomboaxypa agud re ijayvua

25 Mba'eta irmdo kuery, aipota peikuaa pova'e oikuaa
pyre e'y teri, peé ae rive penhemo'arandu e'y agua.
Mba'eta Israel kuery re ma amongue henda py oiko
imoaka ratdara, peé amboae regua kuery pejerovia va'era
va'e ha'e javi pejeroviapa peve.”
26 Ha'e va'e rire ma Israel kuery ha'e javive 'rd oo jepe,
ipara ofa rami: “Sido gui ou 'rd Jacd regua reraa jepeara,
ha'e kuery reko vaia oipe'apa 'ra.
27 Po rami 'rd ha'e kuery pe ajapo xereve guard, oje-
javyague aipe'a vy”, he'i.
28 Ayvu pora ha'e kuery ndogueroviai vy Nhanderuete
rovaigua ranhe ikuai, peé kuery peo jepe agud. Ha'e rami
avi Nhanderuete oiporavoague rami vy hemblayvu guive
ikuai, oreramoi kuery pe ijayvuague rami vy.
29 Mba'eta Nhanderuete joupe mba'emo ome'éa ha'e
oenoiague ma oaxa rive va'erd e'y.
30 Mba'eta peé kuery minha ymave Nhanderuete
napenhe'é rendui va'ekue ri aj ma ha'e kuery nonhe'é
rendui ramo peupity Nhanderuete penemboaxya.
31Ha'e gui a§ ma ha'e kuery ju nonhe'é rendui, ha'e kuery
voi Nhanderuete penemboaxya oexa vy omboaxya oupity
avi agua.
32 Mba'eta Nhanderuete nhanembotypa ranhe nhanhe'é
rendu e'ya py, ha'e gui nhanemboaxypa ju agua.

Nhanderuete 'arandua re ijayvua
33 Opa mba'e py Nhanderuete 'arandua ha'e oikuaapaa
ma opa va'erd e'y. Mba'eta ipy'aa ma ndajaikuaai ae, heko

re voi ndajaikuaa pota kuaai.

* *

11:25 Lucas 21.24; Jodo 10.16; Mateus 23.37-39 11:27 Isafas 27.9
sk

11:33 1 Corintios 2.9,16



Romanos 11:34 35 Romanos 12:4

34 Mba'eta mava'e tu oikuaa Senhor ipy'aa? Mava'e tu
imongetaari oiko?*

35 Mava'e ranhe tu mba'emo ome'€ ixupe, hekovia ojopy
agua?”

36 Mba'eta ixugui ae opa mba'e oiko raka'e, ipo guigua ha'e
ixupe guard meme ikuai. Tove ha'e anho toguerovy'aa
raka'e rd peve opa e'y re. Amém.

12

Teko pyau re ijayvua

1Ha'e nunga rupi irmao kuery, Nhanderuete nhanem-
boaxy ramo aipoa'e: Mymba pejuka 'rague py penderete
ae peme'é ixupe, ome'émby oikove ha'e iky'a e'y va'e
Nhanderuete ojou pord va'erd. Ha'e rami vy 'rd pendepy'a
py pembojerovia.
2Ha'e rami vy penhemoingo ukave eme yvy regua kuery
reko rami. Ha'e rami 'rdgue py pejeko rerova pendepy'aa
pembopyau uka vy, Nhanderuete oipota va'e pejapo kuaa
agud. Ha'e va'e ma ipora ha'e ha'evea ramigua meme.

. . : ~ 1~ X
Ha'e rami pendekuai ramo pendejou pora 'ra.

Nhe'€ guigua ome'émby rupi jaikoa re ijayvua

3Mba'eta Nhanderuete xemboaxyague rupi aipoa'e peé
kuery petei-tei pe: Pejejou pord rei eme, ha'evea rami
meme peikuaa pota pendereko re, mba'eta jajeroviaa rupi
joo rami e'j-e'y nhamba'eapo agud Nhanderuete ome'é
petei-tei pe.
4 Mba'eta petei'i tete re minha mbovy rei e'y hexegua
ikuai, ha'e joo ramigua e'j-e'y oguereko guembiapora.

11:34 Isafas 40.13 11:35 J6 41.11 12:2 1 Corintios 6.20; Filipenses
4.8,9

5 Ha'e rami ae avi nhande kuery voi, mbovy e'y nhan-
dekuai va'eri Cristo re vy petei'i tete jaiko, ha'e petei-tei
joupegua nhandekuai.
¢ Ha'e rami avi nhanerembiapord joo ramigua e'j-e'y
jareko nhanemboaxya rupi ome'é va'ekue.” Xapy'a rei
Nhe'é guigua nhamombe'u agua ri jajopy vy jajeroviaa
rupi 'rd nhamombe'u.
7Ha'e rami e'y vy nhanhopytyvd agua ri jajopy vy nhan-
hopytyvoa rupi nhanhea'd ete 'rd. Nhombo'e va'e ma
tonhea'd ha'e rami agua.
8 Nhombopy'a guaxu va'e ma tonhea'a nhombopy'a
guaxua rupi. Joupe mba'emo ome'é va'e ma hakate'y rei
ve'y re tome'€. Joe opena va'e ma oikuaa pota pora reve
topena. Nhomboaxya rupi nhopytyvéa ma ovy'a reve
tojapo.
Ha'evea ramigua anho jajapo agud re ijayvua

9Pejoayvu merami rive eme. Pejepe'a ha'eve'y va'e gui,
ha'evea ramigua anho pejapo.*
10 Pejoayvu ete ke petei-tei, joegua meme'i joayvua rami.
Petei-tei penhomboetea rupi pendekuai.
11 Peneate'y eme pemba'eapoa py. Senhor pe pendekuaia
py penekyre'y penenhe'é ha'e javi py.
12 pevy'a ke pearda py. Pendekuerai eme peiko axya py.
Pejepe'a eme pejerurea gui.
13 Pemboja'o ke mba'emo iky'a e'y va'e iporiaukue'i pe.
Penhomovaé kuaa ke.

14 Peroayvu pord pendere opu'd rei va'e kuery. Pen-
deayvu vai eme, peroayvu pord anho.
15Pevy'a ke ovy'a va'e kuery reve, ha'e rd ojae'o va'e reve
ma pejae'o.

12:6 1 Corintios 12.1-11; Efésios 4.11-16; 1 Pedro 4.10,11 12:9 Efésios
4,25-5.2; 1 Pedro 3.8-12

16 Petei rami meme pendekuai. Penhemboyvate rei
'rdgue py penhemoirii yvyigueve'i re. Pendejeupe ae
“Xe'arandu” peje eme.

17 Pendevy ojapo vaia rd peé pejapo vai eme. Penhea'd
pavé oexaa py ha'evea ramigua anho pejapo agua re.

18 Ha'evea ja pendekuai pora'i 'rd ha'e javive reve.

19 Xerembiayvu kuery, pejepy eme. Ha'e rami 'rague py
pemboaxa nhombopagaara pe. Mba'eta ipara oiny: “Xee
anhombopaga 'r3, xee amboekovia 'r3”, he'i Senhor.*
20Ha'e rami 'rague py pendere ija'e e'§ va'e okaruxe ramo
peme'é ho'u va'erd. Ijy'uvei ramo peme'é oy'u agua.
Mba'eta ha'e rami vy 'rd rejapo inhaka ary tapyi hexaka
va'e ramigua oendu agud rami.

21 Pejeity uka eme teko vai pe. Ha'e rami 'rdgue py peé€ ma

teko vai re pendepo'aka 'r ipord va'e pejapo vy.*

13

Huvixa kuery nhanhe'€ rendu agua re ijayvua

1 Ha'e javive penhe'é rendu huvixa kuery, mba'eta
joe opena va'e kuery ma Nhanderuete ombopo'aka ramo
opena. Huvixa ikuai va'e ma Nhanderuete omoi uka
va'ekue meme.”
2 Ha'e rami vy huvixa kuery re opu'a rei va'e ma Nhan-
deruete omofi va'ekue re ae opu'd. Ha'e nunga rupi joe
opu'd rei va'e ma ha'e kuery ae opaga agua rami ojapo.
3 Mba'eta huvixa kuery ma heko pord va'e okyje agua
e'y of, ha'e ra heko vai va'e okyje agud. Pendekuaixe pa
huvixa kuery gui pekyje reia rupi e'§? Pendereko pora
ha'vy. Ha'e rami ra pendejou pora 'ra.

* A * oy *
12:19 Deuterondmio 32.35 12:21 Provérbios 25.21-22 13:1
Mateus 22.21; Tito 3.1; 1 Pedro 2.13-17

4 Mba'eta huvixa kuery ma Nhanderuete guembiguaira
omoi va'ekue nhandere opena pord agud. Xapy'a rei
pejapo vai vy pekyje 'rde, mba'eta huvixa kuery rive'y
oguereko kyxe. Nhanderuete rembiguai ikuai joepyar3,
ha'e ojapo vai va'e mbopagaara.

5Ha'e rami vy penhe'é rendu 'rde, penembopaga agua gui
pekyje vy anho €'y, ha'evea rami pendekuai agua guive.

6 Ha'e nunga rupi ae imposto re pepaga, mba'eta huvixa
kuery Nhanderuete rembiguai ikuai ha'e nunga re opena
va'ety.

7 Pavé pe pemboekovia perevea: huvixa pe ri pepaga
agua ol ramo pepaga, imposto re ri pereve vy peme'€,
pemboete va'erd ma pemboete 'rd, ha'e pembojerovia
va'erd ma pembojerovia 'ra.

Porayvu va'e lei ojapopaa re ijayvua

8 Avave rei pe pereve riae eme mba'emo re, pejoayvu
agud re anho. Mba'eta joayvu va'e ma lei re ofa ha'e javi
ojapopa.>|<
9 Mba'eta po rami oi: “Ndetavy rei eme, ejojuka eme,
nemonda eme, emoarud eme.” Ha'e nunga ha'e javi,
ojapo uka pyre mboae ikuai va'e avi ma pova'e ayvu re of:
“Reayvu 'rd neirii ndee ae rejeayvua rami,””
10 Porayvu va'e ma ndojapo vai 'rd oiril pe. Ha'e nunga
rupi porayvu va'e ojapopa 'rd lei re oi va'e ae.

“Ara ovaé rai'i ma”, he'iague
11 A§ peé kuery mba'emo oiko va'e re peikuaa pota
kuaa va'e pe xeayvu: Ovaé ma pekeague gui pemyi agu3,
mba'eta a§ ma jaa jepe agua dra ovaé rai'ive ma jajerovia
ypyague gui.

* * A
13:8 Mateus 22.39,40; Géalatas 5.13-15; 1 Jodo 3.11-18 13:9 Exodo
20.13-17, Levitico 19.18, Deuterondmio 5.17-21

12 Pyt{i 0axapa rai'i ma, ovaé ma ouvy 4ra.* Ha'e nunga
rupi jajepe'a 'rd pytill rupi jaikoague gui, ha'e jaraa hendy
va'e rembiporu.

13Ha'evea rami pota 'rd nhandekuai ara py rami. Nda'evei
opa mar3 rei ikuai ha'e oka'u va'e rami nhandekuai agu3,
itavy rei ha'e ha'eve e'ya rami, nei joguero'a rei ha'e
omoarua reia rupi nda'evei.

14 Ha'e rami 'rdgue py penhemonde Senhor Jesus Cristo
py, ha'e peteive henda py pemoi eme to'o oipota va'e.

14

Ojeroviaa py ikangy va'e jaropo'aka agud re ijayvua

1 Pemovaé ojeroviaa py teri ikangy va'e, ha'e kuery
oikuaa va'e re pejoguero'a e'y re.
2 Mba'eta amongue oikuaa ra opa mba'e nunga ja'u agua
ha'eve. Ha'e rd ikangy va'e ma mba'emo aju anho 'rd ho'u.
3 Ho'upa rei va'e ma tojou vai eme ho'upa rei e'y va'e,
ha'e ho'upa rei e'y va'e avi tojou vai eme ho'upa rei va'e,
mba'eta Nhanderuete omovaé ma mokoive.*
4 Tyrd mard ramigua tu ndee reiko nhoembiguai re
reikuaa pota rei agud? Mba'eta guerekoa pe ae oiko, ojou
pord, e'y vy ndojou pordia rupi. Ha'e rami avi Senhor ojou
pord 'rd, mba'eta ipo'aka omombaraete agua.

5> Amongue omboeteve 'rd amongue ara amboae gui,
ha'e rd amboae ma joo ramigua memea oikuaa dra nhavd.
Petei-tei toikuaa pora ha'e kuery ae o'arandua rupi.
6 Amongue dra omboeteve va'e ma Senhor pe ae omboete,
ha'e ho'upa rei va'e voi Senhor pe ae ho'u, mba'eta
Nhanderuete oguerovy'a reve okaru. Ha'e ho'upa rei
e'y va'e voi Senhor pe avi ndo'upa rei, mba'eta ha'e voi
oguerovy'a 'rd Nhanderuete.

* *
13:12 Efésios 5.14-18 14:3 Mateus 7.1-5; 1 Corintios 10.23-33

7 Mba'eta peteive nhandejeupe ae e'y jaiko, ha'e nhande-
jeupe ae e'y guive nhamano.

8 Mba'eta jaikove vy ma Senhor pe jaiko, ha'e nhamano vy
Senhor pe ae ju 'rd nhamano. Jaikove e'§ vy nhamano tefi
Senhor pegua meme nhandekuai.

% Ha'e rami agud ae Cristo omano ha'e onhemboete ju
raka'e, omano va'ekue ha'e okuave va'e ha'e javi Senhor
oiko agua.

10 Ha'e nunga rupi ndee, mba'e re tu reikuaa pota rei
ri nde-irmdo re? Ha'vy ndee, mba'e re tu rejou vai nde-
irmdo? Mba'eta Nhanderuete nhomboayvu agud py ha'e
javive 'rd jajexa uka henonde,

Hipara oiarami: “Senhor aipoe'i: ‘Xee ae rekove rupi aura
vy aipoa'e: Xerenonde pavé 'rd of guenapy'a re, pavé 'ra
ojuru py omboete Nhanderuete’, he'i.”*

12 Ha'e rami vy petei-tei nhanhemombe'u 'rd Nhan-
deruete pe.

Petei-tei jaikuaa rami jaiko tei jajoayvu agud re ijjayvua

13 Ha'e nunga rupi jajojou vai reive eme. Ha'e rami
'rdgue py penhea'd pende-irmao kuery pemonhepyxanga
ha'e peity e'y agu.”
14 Xee ma Senhor Jesus gui aikuaa pord: Mba'eve jipoi
ha'e nunga ae nhanemboeko ky'a va'erd. Ha'e rami avi
mba'emo pe amongue “Xemboeko ky'aara” he'iramoha'e
kuery pe ma imboeko ky'aara ae of.
15 Ha'e nunga rupi mba'emo re'u va'e kduxa nde-irmao
kuery remomboriau vy mborayvu rupi e'y reiko. Ha'e
kuery re Cristo omano rire nda'evei tembi'u kduxa rive
rejoapo agud okanhy agud rami.
16 Ha'e rami avi ndejeupe ae ra ha'evea rami reiko tei
nda'evei amboae kuery ndejou vai agud rami reiko agua.

* %
14:11 Isafas 45.23 14:13 1 Corintios 8.9-13

17 Mba'eta Nhanderuete po'akaa py maja'uha'ejay'uva'e
re rive'y nhanhea'd, ha'e rd Nhe'é Ky'a E'y guigua teko
pord, mby'a pord ha'e javy'aa re.
18 Mba'eta ha'e va'e rupi Cristo pe ikuai va'e ma ombovy'a
'rd Nhanderuete, ha'e avakue voi ojou pora 'ra.

19 Ha'e nunga rupi petei rami pota 'rd nhandekuai
nhanhomombaraetea rupi.
20 Tembi'u kduxa rive pembovaipa eme Nhanderuete rem-
biapo. Opa maragua tembi'u anheté nanhanemboeko
ky'ai va'erd meme. Ha'e rami tei tembi'u pe “Xemboeko
ky'aarda” he'i reve ho'u va'e pe ma nda'evei.
Z1Ha'eveve x0'0 ja'u €'y, vinho jay'u e'y, ha'e mba'eve rei
jajapo e'y agud nhande-irmio kuery reityara regua, [e'y
vy imomboriauari, e'y vy imokangyara regua.]
22 Ha'e nunga ha'evea rami reroviaa ma ndepy'a py ae
ereko Nhanderuete renonde. Ovy'a ete 'rd gueko ae ojou
vaie'j va'e.
23 Ha'e rd amongue ojeroviaa rupi e'y mba'emo ho'u va'e
ma ojou vai pyra ikuai, ojeroviaa rupi e'y ikuai vy. Mba'eta
jajeroviaa rupi e'y ri nhandekuai vy jajejavy.

15

Cristo rami mborayvu rupi jaiko agud re ijayvua

1 Ha'e gui nhande nhanembaraetekueve va'e ma
jaropo'aka 'rad ikangy teri va'e ikuaia, nhande ae jaipota
va'e rive jajapo 'rague py.
2 Petei-tel nhandekuai amboae kuery oipota va'e rupi,
ipori va'e anho jajapo nhomombaraetear3.*
3Mba'eta Cristo voi ha'e ae oipota va'e rupi e'y oiko raka'e.
Ha'e rami 'rdgue py hexe oiko ipara oia rami: “Ndere

ijjayvu rei okuapya ma xere ae ou”, he'iague rami.

* *
15:2 1 Corintios 10.24; Filipenses 2.3-5 15:3 Salmo 69.9

4 Mba'eta yma ombopara pyre ma Nhanderuete
nhanembo'e agud meme ombopara uka, ipara oia re
nhaf atd ha'e nhandepy'a guaxu vy jajeroviaa rupi nhard
jaikovy agua.

5 Ha'e gui Nhanderuete nhanemoi atda ha'e nhanem-
bopy'a guaxua va'e ma peé voi tapendeapo petei rami
meme peikuaa agua rami, Cristo Jesus rami ete,

¢ ha'e rami vy petei rami pendepy'a, ha'e petei'i rami ae
peporaei agud Nhanderuete, nhande-Senhor Jesus Cristo
Ruva'e pe.

7 Ha'e nunga rupi nhanhomovaé petei-tei, Cristo
nhanemovaémbaague rami ae, Nhanderuete oguerovy'aa
agud rami.

8 Mba'eta aipoa'e pendevy: Nhanderuete omoi Cristo
judeu kuery pe oikuaa uka agud anheté rupi meme oikoa,
ojapo agua oreramoi kuery pe ijayvuague ojeupitypa agua
rami,

9 ha'e gui amboae regua kuery voi Nhanderuete

oguerovy'a okuapy agud omboaxya re, ipara oia rami:
“Ha'e nunga rupi amboae regua kuery mbyte xee
roguerovy'a vy aporaei 'rd nderery amboetea rupi.""<

10 Aipoe'i avi: “Peé amboae regua kuery, pevy'a avi ke
ixupegua kuery reve.”*

11 Aipoe'ive ju: “Pe€ amboae regua kuery ha'e javi, pem-
boete ke Senhor. Ha'e javi regua tomboete okuapy.”™
121safas aipoe'i avi: “Petei henhoi'i 'rd Jessé rapokue gui,
amboae regua kuery re opena va'erd. Ha'e va'e re vy ha'e
kuery oguereko 'r oard agui.”*

13 Nhard jaikovy agud Nhanderuete ome'é va'e vy tove
pendere tomoi pevy'aa ha'e mby'a pord anho, Nhe'é Ky'a

* * *
15:9 2 Samuel 22.50, Salmo 18.49 15:10 Deuterondmio 32.43 15:11

*
Salmo 117.1 15:12 “Jessé rapo guigua” he'ia ma Jesus Cristo re ijayvu vy
(Isafas 11.10).

E'V po'akaa rupi peard peikovy agud opa mba'e py.

Paulo gueko omombe'u pordveague

14 Ha'e gui irmdo kuery, xee aikuaa ae peé kuery re
mborayvu ha'e 'arandua ha'e javi oia, joo meme pen-
homongeta kuaa agua rami.
15 Ha'e rami avi mba'emo amombe'u porda rupi kova'e
kuaxia ambopara pendevy, peteigue ju ha'e nunga re
romoma'endu'a agud, Nhanderuete xemboaxy vy xe-
moiague rami vy.
16 Mba'eta xemoi karamboae amboae regua kuery ikuaia
rupi Cristo Jesus pe amba'eapo agud, mba'eta sacer-
dote rami amba'eapo Nhanderuete guigua ayvu pora
amombe'ua rupi. Ha'e rami ra Nhe'é Ky'a E'y ha'e kuery
oiky'a'o rire Nhanderuete pe ome'émby rami amboaxa
agui, oguerovy'a va'erd.”
17 Ha'e nunga rupi xee voi Nhanderuete pe amba'eapo
aikovya rupi areko Cristo Jesus re vy arovy'a agua.
18 Ha'e rami avi mba'eve ndarovy'ai 'rd xepo rupi Cristo
ae ojapo va'ekue e'§ vy. Mba'eta xeayvu ha'e mba'emo
ajapoa py Cristo ojapo amboae regua kuery onhe'é rendu
agud rami,
19Nhe'é Ky'a E'y po'akaa rupi hexa pyra ha'e nhomondyi-
paard ajapoa py. Ha'e rami vy Jerusalém katy'i rupi guive
llirico yvy peve amombe'u ma Cristo regua ayvu pora.
20 Ha'e rami avi xee anhea'd aikovy Cristo regua ayvu
ndoikuaai teria rupi ju amombe'u agui, amboae kuery
omboypy ma voiague rupi e'y amba'eapo agua.
21 Mba'eta ipara oia rami: “Ha'e kuery pe omombe'u pyre
e'y 'rd oexa okuapy, ha'e oendu va'ekue'y 'rd oikuaapa

guive”, he'ia rami aiko.

* o] * rs
15:16 Efésios 3.1-9 15:21 Isafas 52.15

Paulo oguata agud re ijayvuague

22Ha'e nunga rupi ae mbovykue rei e'y xee roipouxe tei
nda'evei teri.
23 Ha'e rd aj ma ha'ekue rupi amba'eapo agud jipovei
ramo, ha'e peé kuery roexaxe ete vy
24 xepy'a Espanha katy aguata vy roipou agui re. Ha'e
rami vy aguata avya rupi avaé 'rd peé kuerya py, pen-
dekuaia gui peé kuery ju xemondoukave agua aaxea katy,
peé kuery reve xapy'a'i ri jepe aiko ranhe rire.

25Ha'e gui a§ ma Jerusalém katy aa iky'a 'y va'e kuery
aipytyvo agua.
26 Mba'eta Maceddnia ha'e Acaia pygua kuery ma om-
boaxya rupi perata omono's Jerusalém pygua kuery iky'a
e'y va'e iporiaukue'i oipytyv agua.”
27Ha'e rami ha'e kuery ojapoxe ete okuapy, “Judeu kuery
pe jareve” he'i vy. Mba'eta judeu kuery gui amboae regua
kuery Nhe'é guigua ojopy rire ha'evea rami oipytyvd
mba'emo py.
28 Ha'e gui ha'e kuery pe ha'e nungakue araapa ma rire
peé kuerya py ju 'rd avaé Espanha katy aguata avy vy.
29 Xee aikuaa pora peé kuerya py aru 'rda Cristo guigua
opa mba'e py penemoingo pordara.

Ha'e kuery onhembo'e agud re Paulo ojerureague

30Ha'e gui irmdo kuery, po rami ajerure nhande-Senhor
rery rupi, Nhe'é guigua mborayvu rupi guive: Penhea'd
xereve Nhanderuete xepytyvé agua re pejerure vy,
31aa jepe agud Judéia pygua kuery onhe'é rendu e'j va'ea
gui, ha'e Jerusalém pygua iky'a e'y va'e kuery pegua araa
rd ha'e kuery ojou pora agu3,
32ha'e gui Nhanderuete oipotaa rami roipou vy avy'a reve
avaé agui peé kuerya py, jojavi japytu'u vy javy'a agud.”

* *
15:26 1 Corintios 16.1-4 15:32 Atos 28.15

33 Nhanderuete petei rami nhanemoingo va'e toiko peé
kuery ha'e javi reve. Amém.

16

Paulo Febe omovaé ukaague

1 Tamombe'u nhanereindy Febe, mba'eta Cencréia
pygua igreja kuery oipytyvd va'ety oiko.
2 Ha'e nunga rupi pemovaé porad Senhor rery rupi, iky'a
e'y va'e kuery nhamovaéa rami ae. Peipytyvd ke oipota
va'e ha'e javi py, mba'eta heta re ma opena pora'i va'ekue,
Xere Voi.

Oirti kuery pe oxaruraague

3 Pemombe'u ke xema'endu'aa Priscila ha'e Aqiiila pe,
mba'eta Cristo Jesus pe amba'eapoa rupi xepytyvo va'ety
ikuai.
4Ha'e va'e kuery ma ndojeayvuveikue py ikuai karamboae
xere. Ha'e nungakue re arovy'a, ha'e xee anho €'y guive,
amboae regua igreja kuery ha'e javi avi.”
5 Pemombe'u avi xema'endu'aa ha'e kuery ro py igreja
kuery onhemboaty va'e pe. Pemombe'u avi xerembiayvu
Epéneto pe. Ha'e va'e ma jypy'i Asia pygua ojeko me'é
raka'e Cristo pe.
6 Pemombe'u avi Maria peé kuery re vy omba'eapo vaipa
va'ety pe.
7 Pemombe'u avi xeretard kuery Andrdnico ha'e Jinias
nhua py ai rd xemoirii va'ekue pe. Ha'e va'e kuery ma
apostolo regua ima'endu'a poramby ikuai. Xegui ha'e
kuery ranhe Cristo pe ikuai raka'e.
8 Pemombe'u Ampliato pe voi, Senhor re vy ayvu va'e ra.
9 Pemombe'u xereve Cristo pe omba'eapo oikovy va'e
Urbano pe, ha'e xerembiayvu Estaquis pe guive.

*
16:4 Atos 18.1-3,18,26

10 Pemombe'u Cristo pegua ojou pordmby Apeles pe.
Pemombe'u avi Aristébulo ro pygua kuery pe.

11 Pemombe'u xeretard Herodido pe. Pemombe'u avi
Narciso ro pygua kuery Senhor re ikuai va'e pe.
12pemombe'u Trifena ha'e Trifosa pe. Ha'e va'e kuery ma
Senhor pe omba'eapo va'ety. Pemombe'u xerembiayvu
Pérside Senhor pe omba'eapo vaipa avi va'ety pe.
13Pemombe'u Senhor ojeupe guara oiporavo va'ekue Rufo
pe, ixy pe guive, mba'eta ha'i rami ae xere voi opena
karamboae.

14 Pemombe'u Asincrito, Flegonte, Hermes, Patrobas ha'e
Hermas pe, ha'e gui irmao kuery ha'e kuerya py onhem-
boaty va'e pe.

15 Pemombe'u Fil6logo ha'e Julia pe, Nereu ha'e heindy
pe, Olimpas, ha'e iky'a e'y va'e kuery ha'e kuerya py
onhemboaty va'e ha'e javi pe.

16 pexarura joupe-upe iky'a e'y va'e kuery joayvua rami.
Cristo pegua igreja ikuai va'e ha'e javi pygua omombe'u
uka okuapy pendevy oxaruraa.

Nhomongetaague
17 Ha'e gui irmdo kuery, ajerure peikuaa pota pord
agud amongue penembo'eague rami e'y, petei rami e'y
penemoingoxe vy pendereityxe va'e kuery re. Pejepe'a
ha'e kuerya gui,
18 mba'eta nhande-Senhor Cristo pe'j omba'eapo va'e,
ojeupe guard re anho onhea'a. Ha'e rami vy ijayvu pora'i
ha'e joguerory merami rive vy ombotavy 'rd onheangue'y
va'e kuery kurax.*

19 Ha'e ra peé kuery penhe'é rendua ma pavé oikuaa.
Xee voi roguerovy'a avi ha'e rami pendekuaia re. Ha'e

%k
16:18 Mateus 7.15-20; 1 Jodo 3.10, 4.1-6; Efésios 5.6,7

rami avi aipota pene'arandu iporad va'e peikuaa agud, ha'e
rd mba'emo vai re ma peikuaa pota eme.

20Ha'e ramo Nhanderuete mby'a pord me'éava'e maare'y
re 'rd omoi Satanas pendepy guyry. Pendere toi riae
nhande-Senhor Jesus nhanemboaxya.

Irti kuery oxarura ukaague
21 Xepytyvoa Timdteo oxarura uka pendevy, ha'e gui
xeretara kuery Lucio, Jasom ha'e Sosipatro guive.
22 Xee Tércio kova'e kuaxia ambopara va'e voi pendevy
axarura avi Senhor rery rupi.
23 Xemovaé pord va'ety Gaio oxarura uka avi pendevy.
Ha'e va'e ma igreja kuery ha'e javi omovaé va'ety. Tetd
pygua perata re opena va'ety Erasto ha'e irmdo Quarto
oxarura uka avi pendevy.
24 [Peé kuery ha'e javive re toi riae nhande-Senhor Jesus
Cristo nhanemboaxya. Amém.]
Opaa py jjayvuague
25 Nhanderuete opo'akaa rupi penemombaraete 'ra Je-
sus Cristo regua ayvu pord amombe'u aikovy va'e rami vy.
Ha'e va'e ayvu ma oikuaa e'y pyre, yma voi ndoikuaa ukai

va'ekue.
26 Ha'e gui ay ma oikuaa uka vy profeta kuery pe om-

bopara uka, Nhanderuete imara e'j va'e ojapo ukaague
rami vy, ha'e javi regua ojerovia vy onhe'é rendu agua.

27 Nhanderuete petei'i oiko ha'e hi'arandupa va'e
tomboetepaa Jesus Cristo rupi, raka'e ra peve ete. Amém.

